
Dantza Plazan. Larunbata, maiatzak 5, 
20:00etan, Andra Mariko Malakate plazan, 
dantzaldia eta erromeria Agurra, Berantzagi, 
Itxartu, Itxas Argia eta Zasi Eskola taldeekin. 

Kontzertua. Larunbata, maiatzak 5, 21:00etan, Erea-
ga hondartzako aparkalekuan, Bringas eta Zea Mays 
taldeak. 12� .

Bizkerre Futbol Taldea Bigarren 
Mailakoa da dagoeneko (5. or.)

Bentako jarduna hasiko da, Bentaranoa Elkarteak eta Udalak 
bultzatua 

BentaraNoa Bentaren eraikina kudea-
tu eta dinamizatzeko Andra Mariko 15 
bizilagunek osatutako elkarteak udal 
titulartasuneko ekipamendu honen le -
henengo jarduerak prestatu ditu dagoe-
neko. Urtarrilaz geroztik, pertsona ho -
riek Bentan biltzen ari dira, ingurunean 
eragin positiboa daukaten ekintzak 
programatzen eta proiektua diseinatzen 
jarraitzeko, udalaren babesarekin. Ho-
rrela, maiatzaren 5erako, 11:00etatik au-
rrera, BentaraNoa Elkarteak ate irekien 
jardunaldia antolatu du, Bentaren iraga -
naren, orainaren eta geroaren gaineko 
erakusketa multimedia batekin batera. 
Gainera, eraikina berriro irekitzea ekarri 
duen herritarren parte hartze prozesua-
ren garapena azalduko dute. 
Egun horretako goiz osoan zehar, he-
rri-animazioa izango da, trikitixa eta 
txalapartarekin, eta karpa txiki bat jarri -
ko da, taloa jan ahal izateko.
Horrela, BentaraNoa Elkarteak bere jar-
duera hasi du Getxoko toki enblematiko 
honetan, eta San Isidroko jaiei begira jar-
duerak antolatuko ditu berriro ere. 
Elkarteak udalerriko –eta kanpoko– per-  
tsona guztiak gonbidatzen ditu bertara 
hurbiltzera, eta Bentaren iragana gogora- 
tzera, argazkien bidez, eta Getxon espa-
zio publiko honen kudeaketa komunita -
rioko proiektu berritzaile hau ezagutzera.

Parte hartze prozesua
BentaraNoa Udaleko Komunikazio, He -

rritarren Parte Hartze eta Gardentasun 
Arloak bultzatzen duen parte hartze 
prozesua da. Prozesu hau 2016ko urrian 
hasi zen. Entzute faseak iraun zuen lau 
hilabeteetan, 95 lagunetik gora parte 
hartu zuten, baliabide honen erabilerari 
buruzko 200 proposamenekin.
Elkarrizketa hauetan parte hartu zuten 
pertsonek nahi zutena zen Benta balio 
askotako espazioa, integratzailea eta be-
launaldi artekoa izan dadila, konbina -
zio ezberdinak bila ditzala, malgua izan 
dadila, eta bertan ezagutza konpartitu 

ahal izatea eta esperientziak trukatu, eta 
auzoaren identitatearen ñabardura guz-
tiak jaso ditzala, batik bat euskara eta 
lehen sektorearekiko kontaktua. Era be-
rean, lekua jendea elkartzeko erakarga-
rria izan dadin eta pasealeku hutsa iza-
teari utz diezaion, azpimarratu nahi da 
tokiak barra mantendu beharko lukeela 
eta jarduerak eskaini beharko lituzkeela, 
betiere gizarte-ikuspegia aintzat hartuz.
Parte hartze prozesuaren bigarren fa-
sean, Udalak espazio publikoak ku-
deatzeko lau ekimen gonbidatu zituen: 

Orlandai etxea (Bartzelona), Harinera 
(Zaragoza), Sarean (Bilbo) eta Astra 
(Gernika), haien harreman eta funtzio-
namendu eredua ezagutzeko eta hartaz 
hitz egiteko, ekonomiari, antolaketari, 
programazioari, komunikazioari eta 
ingurunearekiko harremanari dagokie -
nez. Topaketa honen ondorioz, herrita-
rrei gonbidapena egin zitzaien, Benta 
berriro irekitzean inplikatzen den herri -
tar kolektibo bat osatzeko, BentaraNoa 
Elkartea osatuz dagoeneko hezurmami-
tu egin dena.

Maiatzaren 5ean ate irekien jardunaldia eta multimedia erakusketa egongo dira eraikinaren iraganari, orainari eta 
geroari buruz

Apirilaren 30etik maiatzaren 4ra bitartean egingo da 

Ion Fiz, Alberto Sinpatrón eta Mikel Luzea omenduko diduzte Getxo Modan 
Apirilaren 30etik maiatzaren 4ra bitartean Getxo Modaren 
33garren edizioa egingo da, Getxo Enpresak antolatuta gure 
udalerria modako erreferente bihurtzeko helburuarekin. 
Oraingo honetan Ion Fiz eta Alberto Sinpatron diseinatzai -
leak eta Mikel Luzea estilista omenduko dituzte.
Astean zehar, Sanjoseren jauregian hainbat jarduera egingo 
dituzte, besteak beste, Getxo Modan azken hamar urteetan 
parte hartu duten 20 diseinatzaile berriek egindako sorkun-  
tzen erakusketa, mahai-ingurua moda sektoreko adituekin, 

izango diren 10 diseinatzaile gazteen lanak (eta Eder Aurre-
ren bilduma, 2017ko lehiaketaren irabazlea) eta izen han-
diko sortzaileen proposamenak (Ion Fiz, Alberto Sinpatrón 
eta Mikel Luzea) eta moda, osagarriak eta estilismoaren 21 
establezimendu partehartzaileek 2018ko udaberri-udarako 
dituzten proposamenak. Parte hartuko duten Getxoko esta-

blezimenduak izango dira: Ados I2, Art Nails Getxo, Blonda, 
Charo Alvarez, Colores, Free People, General Optica, Joyeria 
Iñaki, Korat, La Pelu Amaia Lauzirika, Lolisima, Los Chicos, 
Merceria Blonda, Natural Optics, Novelle, Peluquería I.O.  
Itziar Olabarria, Peluqueria Marcel Arranz, Phuket, Salon de 
belleza Da Monicca, Snoopy eta Top Queen’s Getxo.
Hamargarren urtez segidan, Getxo Modak bere izaera soli-
darioa sendotuko du Zabalketa GKEak udalerrian aurrera 
eramaten duen proiektu bat sustatuz.

“Getxo modan dago”
Jarduerarekin bat etorriz, Getxo modan dago ekimena ere 
martxan jarri dute. Ibilbide bi dira: erakuslehioena eta mo -
darekin zer ikusia duten pintxoena. Horietan 20 merkatari-  
tza eta ostalaritza establezimenduk parte hartzen dute. Izen 
guztiak hemen:  www.getxoenpresa.com



Getxoberri es una publicación editada 
por el Area de comunicación del Ayun-
tamiento de Getxo -Getxoko Udala, en 
la que se recogen cada semana las no-
ticias e informaciones relativas a la vida  
municipal y local.
Concejal de Comunicación:  Amaia Agirre 
Director: Javier García.
Redactora jefe: Itziar Aguayo.

Redacción: Nekane Ardanza. 
Monika Rodrigo, Iñigo Olondo.
C / Urgull s/n  4º. T. 94 466 03 20.  
48991 Getxo.  
E-mail: getxokoudalaprentsa@getxo.eus
Maquetación: Bostnan Bilbao S.L.
Impresión: Editorial Iparraguirre S.A.
Distribución: Lantegi Batuak
Depósito legal: BI-388-87

APIRILAK 26 OSTEGUNA                                        
Getxo Zuzenean!. 20:00etan, 
Charlie Coshen kontzertua (rocka) 
Areetako Glass Grill Urbano taber-
nan.
Gizatiar. Romo-Areetako giza- eta 
kultura-elkartea. Apirileko jaia eta 
urtebetetze ospakizuna, 18:15ean, 
Romoko San Jose parrokiako 
lokaletan.
Hitzaldia nagusientzat. Gaia: 
“Doctor, tengo una mancha en 
la piel”, 17:30ean. Trebakuntza 
kontsumoan. Gaia: “Internet bi-
dezko erosketa”, Kontsumobidek 
eskainita (dohainik), 18:30ean, 
Romoko Nagusien Etxean (Lope 
de Vega 12). Mendi-ibiltaritza, 
izen-emateak. Maiatzaren 8an 
Bertizko Jaurerria Natur Parkera 
irteera (17� ). Informazioa: 94 466 
01 50, WhatsAppa: 688 84 60 01 
eta ibarnagusi@gmail.com 

APIRILAK 27 OSTIRALA                                        
PREFANT. Bilboko Zinemaldi Fan-
tastikoa dela eta, Areetako Andrés 
Isasi Musika Eskolan, 21:00etan, 
Haritz Zubillagaren “El ataud de 
cristal” �lmaren proiekzioa eta 
foruma. 16 urtetik gorakoentzat. 
Zuzendariak hartuko du parte. Sa-
rrera: 2,90� .

APIRILAK 28 LARUNBATA                                     
Jazz kontzertua. Areetako Andrés 
Isasi Musika Eskolan, 20:00etan, 
Pío Lindegaarden omenezko kon- 
tzertua, Andy Shepparden eskutik. 
Sarrera: 12� .

APIRILAK 29 IGANDEA                                         
Haurrentzako antzerkia. Aree-
tako Andrés Isasi Musika Eskolan, 
18:00etan, “Safari”, La Baldufaren 
eskutik. Gaztelaniaz. Sarrera: 5� .

APIRILAK 30 ASTELEHENA                                  
Gizatiar Romo-Areetako Emaku-
meen Elkartea. EITBko “Atrápame 
si puedes” saiora ikusle gisa joa-
teko. Izen-ematea itxita.

MAIATZAK 3 OSTEGUNA                                     
Getxo Zuzenean!. 20:00etan, The 
Daltonics taldearen kontzertua 
(rocka) Areetako El Comercio ta-
bernan. Sarrera dohainik.

MAIATZAK 4 OSTIRALA                                      
Erakusketa. Algortako Torrene 
Aretoan, Ramón Benitoren “Gra-
batuak”. Hilaren 29ra arte.
Haur tailerra. “Zurekin buru-be-
larri, kontu kontari: Bizikidetza-
rako liburutegiak”. Adina: 4-6 urte 
(haurrek heldu batekin egon behar 
dute). Villamonteko (17:00etan) 
eta Romoko (18:30ean) haur li-
burutegietan, “Nola aldatzen den 
ipuina!”. Euskaraz eta gaztelaniaz. 
Leku-kopuru mugatua. Izen-ema-
teak: www.getxo.eus/apuntazaitez 
Cinema Paradiso. Areetako 
Andrés Isasi Musika Eskolan, 
21:00etan, “La juventud”, Paolo 
Sorrentinoren �lmaren proiekzio 
eta foruma. 12 urtetik gora. Sarre-
ra: 2,90� . 

MAIATZAK 5 LARUNBATA                                    
Bentaranoa: Ateak zabaltzeko 
eguna. 11:00etan, multime-
dia-erakusketa, Bentaren iraga-
na, oraina eta geroari buruz, eta 
eraikina berriro irekitzeko irritaren 
parte-hartze prozesuari buruzko 
ibilbidea. 
Musika modaleko ikastaroa. 
Algortako Kultur Etxean, “Contra-
dicción: nuevas formas de música 
tradicional”, Efrén López musika-
riaren eskutik. Informazio gehiago: 
3. orrialdean.
Dantza Plazan. Andra Mari-
ko Malakate plazan, 20:00etan, 
dantzaldia eta erromeria Agurra, 
Berantzagi, Itxartu, Itxas Argia eta 
Zasi Eskola taldeekin. Antolatzaile: 
Itxas Argia.
Kontzertua. Ereaga hondartzako 
aparkalekuan, 21:00etan, Bringas 
eta Zea Mays taldeak. Sarrera: 
12� .
Udaberriko kontzertua. 20:15ean 
Algortako Trinitarioen elizan Itxartu 
(Getxo), Zigor (Barakaldo) eta Coral 
Pleamar (Portugalete) abesbatzen 
emanaldia.

MAIATZAK 6 IGANDEA                                        
Musika modaleko ikastaroa. 
Algortako Kultur Etxean, “Contra-
dicción: nuevas formas de música 
tradicional”, Efrén López musika-
riaren eskutik. Informazio gehiago: 
3. orrialdean.
Haur zinea. Areetako Andrés Isasi 
Musika Eskolan, 17:00etan, “Hu-
rrak eta lapurrak 2”. Adin guztien- 
tzat. Sarrera: 2,10� .
Kontzertua. Algortako Andrés Isasi 
Musika Eskolako Kristalezko Ge-
lan, 19:00etan, “Nuevas formas de 
música tradicional”, Efrén López 
eta Miriam Encinasen eskutik. Sa-
rrera dohainik. 

Uraren kontsumoa %18 
gutxitu da 2011z geroztik 

Saharari buruzko 
dokumentala

Uraren kontsumoa %18 murriztu 
da Getxon ura banatzeko udal 
sarearen Kudeaketa Planari es-
ker, Udalak 2011n martxan jarri 
zuena. Planaren helburua, sarea-
ren eraginkortasuna hobetzea 
da, ingurumenari eta ekonomiari 
lotutako arrazoiengatik. Eta hori 
guztia, Uren Partzuergoarekin 
lan eginez, erabat koordinatuta.
Getxon 214 km ditu ur-horni -
durako sareak, hiri  barruko eta 
landa-bideetako sareak (hodi-sa-
rea + hargune-sarea), eta, besteak 
beste, 70 iturri eta 1.250 urezta- 
tze-aho daude bertan.
Emaitzak aipatzearren, 2017an 
85.000 m3 aurreztu ziren, aurre-
ko urtearekin alderatuta, hau da, 
urtean 1.150 biztanlek kontsumi- 
tzen dutenaren parekoa. Eta 
egungo batez besteko kontsu-
moa, biztanle eta eguneko, 270 
litrokoa da; 2011koa, berriz, 320 
litrokoa zen. Hau da, %18 inguru 
murriztu da. 2017an, guztira, 7,6 
milioi m3 kontsumitu ziren. Sa -
rearen errendimendu teknikoa 
%72koa izan da 2017an, hots, 
2011z geroztik izan den handiena 
baino %10 gehiago. Eta, aurrei-
kusitako lanak behin amaituz 
gero, helburua da %80ra iristea.
2011 eta 2017 bitartean 6,1 milioi 
m3 aurreztu da eta denbora be-
rean uraren fakturan aurreztu 
dena 2,3 milioi euro baino gehia-
go dira.

Planaren faseak eta jarduke -
tak
Kudeaketa Planak bost fase ja-

Fusilak edo pintadak: saharar 
herriaren indarkeriarik gabeko 
borroka izenburuko dokumen -
talaren aurkezpena eta Sahara-
ren egoerari buruzko mahai-in -
gurua izango dira ostiralean, 
apirilaren 27an, 19:30ean, 
Algortako Kultur Aretoan, 
Udalak eta ATFAL Sahararen 
aldeko Getxoko elkarteak anto-
latuta.  Ekitaldian Jordi Oriola 
dokumentalaren zuzendariak, 
Ahmed Ettanji, dokumentala 
egin duen Equipe Media pro -
dukzio-etxeko buruak eta Has -
sanna AAlia aktibista sahara-
rrak hartuko dute parte. 

sotzen ditu: hornidura-sareko 
sektorizazioaren inbentarioa 
eta azterketa; Informazio Geo-
�J�U�D�À�N�R�N�R�� �6�L�V�W�H�P�D�� ���*�,�6������ �V�H�N-
torizatze-proiektua; sektoreak 
ezartzea eta gestio sektorizatua.
Planaren lehenengo hiru faseak 
2012 eta 2013ren artean gauzatu 
ziren (210.000€-ko inbertsioare-
kin). 1. fasean, zegoen infor-
mazioa bildu eta aztertu zen, 
hoditeria eta harguneen inben-
tarioa egin zen eta ura banatze-
ko sareak eta beren elementuak 
digitalizatu ziren. 2. fasean, sa-
rearen benetako sektorizazioa 
egin zen eta ihesak aurkitu eta 
mugatu ziren, besteak beste.
Sektoreen ezarpena 2014an hasi 
zen eta amaituta dago; aurten-
go hasieratik 13 sektoretan ba-
natutako sarea dago, bakoitza 
dagokion emari-neurgailuare -
kin (kontagailua) eta sektorean 
ura sartzeko presio-hargu-
nearekin. Halaber, gutxi ba-
rru, Gaztelueta eta Kurkudi -
ko ur-biltegietatik udal sarera 
sartzen den ura kontrolatuko 
da, baita Udalak beste udalerri 
batzuei ematen dien edo ho-
riengandik Berango eta Larra-
ñazubiko konexioen bitartez 
hartzen duen uraren bolumena 
ere. Horrela, sare osotik dabilen 
benetako ur-emaria zein den ja-
kin ahal da; eta horrek, aldi be-
rean, errendimenduari buruzko 
benetako azterketak egitea ber-
matzen du.
Datozen urteetan presioa erre-
gulatzeko gailuak ipiniko dira.

Tratu txarren biktimak artatzeko Eusko  
Jaularitzaren telefono zerbitzua:  900 840 111

LANPOLTSA 
SALEROSKETA 
GALDUTAKOAK

Norberaren iragarkiak direnez gero, aldizkari hau ez da horien edukiaren egiazkota-
sunaren erantzule izango.

- Etxebizitza errentan behar da 
Alango-Konporte aldean…hiri-
gunetik gertu. Tel.: 661 79 58 85 
(Natalia).

- Lagunen bila nabil. Bakarrik nago 
eta Gobelako inguruan bizi naiz. 
Tel.: 94 464 63 57.

- Lan bila nabil umeak edo adine-
koak zaintzeko. Barneko gisa edo 
orduka. Tel.: 698 52 77 60.

- Laguntza ikasteko: Ikasleei, opo-
saketak prestatu behar dituzte-
nentzako laguntza ikasketetan 
arrakasta izateko. Tel.: 687 000 
650. Romo. Puri. Psikologoa.

LABURRAK
Euskara, immigra-
zioa eta kultura-aniz- 
tasuna. Kultura-aniztasu-
neko esparruetan euskarari 
buruzko hausnarketa egitea da 
Udalak Euskara, immigrazioa 
eta kultura-aniztasuna izen-
burupean antolatutako bi saioen 
helburua,  Euskarak 365 egun 
ekimenaren barruan ere sartuta. 
Jardueran zurrumurruez eta au-
rreiritziez mintzatuko dira; Zu-
rrumurruen kontrako Estrategia 
eta euskal kultura eta euskara 
sustatzen dituzten elkarteen 
arteko harremana sendotzeko 
lan egingo da eta Estrategiaren 
barruko ekitaldietan euskararen 
erabilera sustatuko da. 

Apirilaren 26an izango den le-
henengo saioan Xabier Aierdi 
soziologoak immigrazio eta 
euskarari buruzko solasaldi bat 
eskainiko du eta ondoren gaia 
hainbat mahaitan eztabaidatuko 
dute, Word café formatuarekin. 
Bestalde, maiatzaren 10eko 
saioan, Idurre Eskisabelen 
txanda izango da, Emakumea, 
immigrazioa eta euskara gaiaz 
mintzatzeko. 
Bi saioak euskaraz izango dira, 
19:00etan hasita, Azebarri Kul-
tur Elkartearen egoitzan (Algor-
tako Euskal Herria, 16). Infor-
mazio gehiago: antirumores@
getxo.eus /662659042. 

K o n t a b i l i t a t e a r i 
buruzko ikastaroa 
Sarekiderekin. Sare-
kidek, Getxoko Boluntariotza 
erakundeen elkarteak, Contabi-
lidad, de la teoría a la práctica 
izeneko ikastaroa antolatu du, 
Udalaren laguntzarekin, datorren 
maiatzaren 9rako eta 16rako, 
16:30etik 19:30era, Gobelaurre 
Boluntariotza zentroan, Romoko 
Chavarri Zuazo plazan lekututa. 
Maiatzaren 3an amaituko da 
izen-ematea eta hori doakoa 
izango da erakunde bazkideen- 
tzat, langabeentzat eta erretira-
tuentzat, eta 5 eta 20�  artekoa 
gainontzekoentzat. Informazioa: 
info@sarekidegetxo.org

Getxo Enpresaren 
urteko batzarra. Getxo 
Enpresak bere urteko batza-
rra egin du, aurrekoan baino 
jardueren balantze ekonomi-
ko eta bazkideen kopuru apur 
bat handiagorekin, baina uste 
du udalerriko zerbitzutako eta 
ostalaritzako komertzio eta 
enpresen egoerak ez duela 
oraindik enpresa handien dina-
mismo ekonomikoa lortu. Tokiko 
merkataritzak duen erronken 
artean daude espezializazioa, 
digitalizazioa eta harreman per- 
tsonalizatua. Elkarteak heziketa 
antolatzen eta erakundeekin ko-
laboratzen segituko du, eta horiei 
laguntza gehiago eskatzen diete. 

Getxo Enpresak jarduera berri 
batzuk egingo ditu aurten, herri-
ko musika talde batzuen lagun- 
tzarekin merkataritza guneak 
dinamizatzeko, eta beste ba- 
tzuk errepikatuko ditu, hala 
nola, Erakuslehioen Lehiaketa, 
urteko bazkideen Topaketa, Ge-
txo Bonoak, Rasca & Gana…. 



Goizeko kontzertuak “Kristalezko 
Kioskoa”-n

“Safari”, 
txotxongilo muntaia 

haurrentzat

Andy Sheppard saxofonista 
izango da Pio Lindegaarden 

omenaldian

Musika modaleko ikastaroa eta 
kontzertua

Andrés Isasi Musika Eskolak eta Kul -
tur Etxeak, musika eta kultura susta-
penerako Stereosonik elkartearekin 
elkarlanean, goizeko kontzertuen 
inguruko programa antolatu dute. 
Ekimen horrek familia osoarentzat 
eskainiko ditu kontzertuak, bertoko 
taldeen eskutik, eta haurrentzako 
tailerrak ere. Horiek guztiak, kon-  
tzertuak zein tailerrak, bost aste-
burutan izango dira, maiatzetik urri -
ra bitarteko asteburuetan, Algortako 
Musika Eskolako Kristalezko Kios-
koan, 12:00etatik 14:00etara. Jarduera 
guztiak dohainik izango dira.
Programaren xedea belaunaldi guz-
tietako publikoa biltzea da musika -
ren bitartez. Horrela, gazte zein hel-
duek kontzertuez gozatzeko aukera 
izango dute musika eskolako erai-
kinaren inguruetan, hiri-ingurune 
batean. Aldi berean, haurrek musi -

La Baldufa taldeak Safari izenburuko 
ikuskizuna taularatuko du igande ho -
netan, apirilak 29, Areetako Andrés Isasi 
Musika Eskolan. Haurrei zuzendutako 
ikuskizuna da, 3 urtetik gorakoentzat, 
eta 18:00etan hasiko da. Sarrera 5€ da.
Safari-n bullynga eta bere mehatxuak 
aztertzen dira, zenbait animaliaren 
jokabidetatik abiatuta. Hezkuntzaren 
eta lanaren bitartez, jarrera eta portaera 
positiboak indartu daitezke, bizikide-  
tza goxo eta lasai bat ahalbidetuko di-
tuztenak.

musika entzungo da kontzertuan, 
20:00etan hasita.
Andy Sheppard agertoki europarreko 
saxofonista nagusienetako bat da; eta 
jazzaren nazioarteko agertokian eragin 
garrantzitsua izan duen musikari bri -
taniar apurrenetarikoa, bakarlari gisa, 
big bandarekin eta ganbera-orkestrare-
kin joz. 350 obra baino gehiago konpo-
satu ditu, lirikotasun sen indartsu eta 
berezkoarekin batera Asia, Afrika eta 
Hego Amerikako erritmoen erabilera 
oso pertsonala sartzen dutenak.
Haren lehentasuna bere laukotea, 
Andy Sheppard Quartet, da, baita bere 
hirugarren diskoa, Surrounded by Sea, 
ECM diskoetxearentzat egin duena, 
grabazio erabat atmosferikoa.
Getxon, Andy Sheppard (saxo tenorea 
eta sopranoa) bere ohiko taldekidee-
kin arituko da: Michel Benita (baxu-  
jotzaile), Marco Tindiglia (gitarrista) 
eta Sebastian Rochford (bateria-jotzai-
le). Sarrera 12€ da.  

koak ere. Horretarako, kultura anitzeko 
zenbait musika-tresna erabiliko dituzte: 
rubaba, azeria, zitola txikia, Erdi Aroko 
lautea, txirula eztia, riqa, bendirra… Sa-
rrera dohainik.

Apirilaren 28an, larunbata, Areetako 
Andrés Isasi Musika Eskolako ager-
tokian, Pio Lindegaarden omenezko 
ohiko kontzertua egingo da. Getxo 
Jazzaren bultzatzailetako bat izan zen 
eta Getxon zendu zen 1999an. Orain-
go honetan, Andy Sheppard saxofoi- 
jotzaile britaniarraren laukotearen 

Algortako Kultur Etxean, maiatzaren 5 
eta 6an, Contradiccción: nuevas formas de 
música tradicional goiburuko ikastaroa 
egingo da Efrén Lópezen eskutik, antzi-
nako musiketan aditua den musikaria. 
Ikastaroaren bitartez musika modalaren 
munduan sakontzeko eta tradiziozko 
musika-mota berriak ezagutzeko auke-
ra izango da. Bere ordutegia: 10:00-13:00 
eta 16:00-20:00, larunbatean, eta 10:00-
14:00, igandean. Leku mugatua dauka 
eta sarrera 20€ da. Izen-ematea: Algor-
tako Kultur Etxea / talleresaula@getxo.
eus (gaian “musika modaleko ikasta -
roa” jarri behar da). 
Bestalde, Efrén Lópezek berak, Miriam 
Encinasekin batera, kontzertua eskaini-
ko du igandean, maiatzak 6, Algortako 
Andrés Isasi Musika Eskolako Krista -
lezko Kioskoan, 19:00etan. Biek ezin 
hobeto ezagutzen dituzte doinu medi -
terraneoak eta baita Ekialde Ertaine-

karen onurak deskubritu eta zentro 
berriko instalazioak ezagutu ahal 
izango dituzte, tailerren bitartez.

Egitaraua
Kristalezko Kioskoa programa maia- 
tzaren 5ean, larunbata, abiatuko da 
musika eskolako jazz taldearen eta 
Estatu Batuetako Pazifikoko kostal-
deko erritmoak jotzen dituen  Cos -
ta Oeste bandaren eskutik. Gainera, 
lehenengo egunean ipuin-kontaketa 
musikala izango da keinu-hizkun-  
tzaz. Biharamunean, igandean, hi -
lak 6 , musika eskolako hari-orkestra 
eta Larry Bird arituko dira. Eguna 
borobiltzeko, gai birziklatuez egini -
ko musika-tresnak sortzeko tailerra 
izango da.
Ekainaren 10ean, Guda Dantzaren 
txanda izango da eta haur tailerrean, 
berriz, ukelelea izango da ardatz. 
Uztailaren 8an , Cocktail Riders jazz 
laukoteak eta Crazy Jazzers  bandak 
joko dute. Egun horretako tailerre -
tan, pintura-musika bat-egitea eta 
gorputz- eta musika-espresioa lan-
duko dira.
Udako oporraldia amaitu ondoren, 
zikloa irailaren 16an  itzuliko da, 
Clowerwind taldearekin. Eguneko 
tailerrean, Musika kutxan, gaztetxoek 
hainbat tresna topatu ahal izango di -
tuzte kutxa magiko baten barruan. Zi -
kloa urriaren 7an , igandea, amaituko 
da Moonshakers taldearen saioare-
kin. Azken tailerrari dagokionez, mu -
sika eta pintura abstraktua nahastuko 
dira emozioen bitartez.
Haurrentzako tailerretarako (4 eta 
16 urte bitartekoentzat) izen-ematea 
lucia@froggie.es e-postaren bitartez 
egin behar da, ekainaren 10eko tai-
lerra izan ezik. Azken horretan parte 
ahal izateko produccion@stereoso-
nik.com e-postara idatzi behar da. 
Beharrezkoa da haurraren datuak 
jartzea eta baita, aita, ama edo ardu-
radunaren  izen-abizenak, telefonoa 
eta NAN zenbakia.

Datorren ostiralean, maiatzak 4, 20:00etan, ongintzazko kontzertu bat izango da Al-
gortako Bariko San Nikolas elizan, Aba Taano gospel afrikarraren taldearen eta Biotz 
Alai abesbatza getxotarraren eskutik. Sarrera doakoa izango da eta amaitutakoan do-
haina eskatuko da Música para salvar vidas izeneko GKEarentzat, Ugandako umezur- 
tzen heziketa, formazio eta laguntzeko proiektua bideratzeko. Musikaren eta dan- 
tzaren bitarteko laguntzan oinarrituako proiektua da, adingabeek beren herrialdean 
etorkizuna izateko. Aba Taano taldeko kideak aipatutako proiektutik datoz eta gospel 
afrikar, amerikar eta popen bertsioak eskaintzen dituzte. Nazioarte mailako sei sari 
irabazi dituzte.  

Ongintzazko kontzertua Aba Taano eta Biotz Alairekin



Koldo Serrak “70 Binladens” �lmaren grabaketa 
bukatu du Algortan eta Andra Marin

PREFANTek “El ataúd de cristal” ekarriko du Getxora

Koldo Serra zuzendari getxotarra da-
goeneko 70 Binlandens bere pelikula-
ren muntaia- eta postprodukzio-la -
netan murgilduta dago. Horren 
grabaketa joan den asteburuan bukatu 
zuen udalerriko hainbat lekutan. Al -
gortako Skate Park-aren eta Galeako 
pasealekuaren ohiko errutina aldatu 
zen Serraren troupe osoa hartzeko; 
izan ere, lanaren zati hori burutu zuen 
berarentzat oso bereziak diren zenbait 
lekutan, “besteak beste, La Kantera, non 
nire nerabezaroa igaro nuen” dio.

“70 Binladens”
70 Binladens Algortako Koldo Serra 
(1975) zuzendariaren hirugarren luze-
metraia da, Bosque de Sombras eta Ger-
nika pelikulen ondoren. Binlandens, 
lagunartean, 500 euroko billeteei deit-
zen zaie (denok dakigu badirela, baina 
inortxok ere ez ditu ikusi). Nathalie 
Poza, Emma Suárez eta Hugo Silva dira 
protagonistak thriller honetan, baina 
egileak ez du besterik zehaztu nahi.

Datorren maiatzaren 4tik 11ra izango 
den Bilboko Zinemaldi Fantastikoaren 
XXIV. edizioaren aurretik, PREFANT 
proiekzio eta jarduera batzuen egita-
raua izango da apirilaren 23tik 28ra 
bitartean Bilbon eta beste udalerri 
batzuetan, tartean gurean. Horrela, 
Areetako Andrés Isasi Musika Esko-
lan, ostiralean, apirilak 27, 21:00etan, 
El ataúd de cristal izenburuko luzeme -
traia proiektatuko da, Haritz Zubi -
llaga zuzendari bilbotarraren opera 
prima. 
Zintak Amandaren istorioa kontatzen 

Javier Echánizek, Asier Guerricaeche-
barriak eta Juan Gil Bengoak idatzi 
dute 70 Binladens, eta bertan Emma 
Suárez Raquel da, etsita dagoen andra 
bat.  Bere egoera pertsonala dela eta, 
35.000 euro behar ditu, eta, gainera, 
hurrengo 24 orduetan behar ditu. Di -
rua lortzeko bere azken itxaropena 

du, limusina auto batean itxita gera -
tu den aktore ospetsu batena. Ahots 
arraro batek bere agindu guztiak be-
tearaztera behartzen du aktorea, bata 
bestearen atzetik. Thriller klaustro -
fobiakoa, gogorra, bortitza, onirikoa, 
�À�V�L�N�R�D�� �H�W�D�� �S�V�L�N�R�O�R�J�L�N�R�D�� �G�D���� �3�H�O�L�N�X�O�D�N��
aktore bakarra (Paola Bontempi) du 
eta Basque Filmsek ekoiztu du, Li-
fe&Pictures izenekoarekin batera. 
�(�U�D�� �J�X�]�W�L�]�� �L�Q�G�H�S�H�Q�G�H�Q�W�H�D�Q�� �À�O�P�D�W�X�W�D��
dago, diru-laguntza publikorik eta te -
lebistaren sostengurik gabe. Banake-
tako hiru hilabete eskasetan El ataúd 

banku-mailegu bat da. Transakzioa 
ixtear dagoenean, lapur bi (Nathalie 
Poza eta Hugo Silva) sartzen dira eta 
horrek Raqueli egoera zailtzen dio, ez 
baitauka beste aukera askorik: denbo-
ra bere kontra doa eta handik, kosta 
ahala kosta, diruarekin irten behar 
du.

de cristal  13 herrialdetan saldu da, 
horien artean Kanadan, Japonian eta  
AEBetan. Sitgeseko Zinema Jaialdi 
Fantastikoan estreinatu zen luzeme-
traia, eta kritika onak izateaz gain, 
Angel Salak, jaialdiko zuzendariak, 
2016ko nazioarte mailako hamar bel-
durrezko pelikula hoberenen artean 
kokatu zuen. Malagako Zinema Jaial-
dian eta Donostiako Beldurrezko As -
�W�H�D�Q�� �H�U�H�� �L�N�X�V�L�� �D�K�D�O�� �L�]�D�Q�� �G�D�� �À�O�P�D���� �H�W�D��
aurrerantzean hurrengo hirietan ego -
tea aurreikusita dago: Londres, Ate-
nas, Mexiko DF edo Buenos Aires.

Argazkilaria: David Herranz 

Bapiruke 
udalekuak 

Bizarra Lepoan elkarteak, 
Udalarekin elkarlanean, 
Bapiruke udalekuak an -
tolatu ditu aurten berri -
ro. 
5 eta 12 urte bitarteko 
umeentzat, hiru txan -
da izango dira, hau da, 
ekainaren 25etik 29ra, 
uztailaren 2tik 13ra eta 
uztailaren 16tik 27ra. Le-
henengo txanda (5-12 
urte) Algortako Aldai 
Patronatuaren egoitzan 
izango da, eta beste biak 
Romo ikastetxean (5-12 
urte), J.B.Zabala ikas-
tetxean (8-12 urte) eta 
Aldai Patronatuan (5-7 
urte). 
Udalekuen ordutegia 
09:00etatik 17:00etara izan-
go da astelehen, asteazken eta os-
tiraletan, eta 09:00etatik 17:00etara irtee-
ra egunetan, astearte eta ostegunetan. 
Bazkideek 40€ ordainduko dituzte (le -
henengo txanda) eta 85€ (hurrengo 
txanda bakoitzean), eta bazkide ez dire-
nek 55€ eta 115€, hurrenez hurren. DBE 
jasotzen dutenek 20€ ordainduko dute. 
Izenemateak maiatzaren 7an eta 8an 
egin ahal izango dituzte bazkideek, eta 
maiatzaren 9an eta 10ean gainontze-
koek. 
Informazio gehiago: info@bizarrale-
poan.eus, www.bizarralepoan.eus  eta 
94 491 03 87 telefono zenbakian. 

Gustavo Iduriaga nafarrak Ramiro Pinillaren Getxoko ibilbide literarioak liburu batean 
irudikatzea erabaki du, horiek,  errealak zein �kziozkoak, 20 bat aldiz gutxi gorabehe-
ra, gidatu ondoren. Horrek balioko du ibilbideak norberaren kabuz egiteko zein idazle 
getxotar saritua irakurtzera animatzeko. Iduriagak berak gogoratzen duenez “lehenik 
Ramiro Pinillarekin topaketa izan zen, 2008an; gero lehenengo ibilbidea bere Getxo 
literarioan barrena, 2010ean; ostean, 2013. urtearen amaieran, getxoterritoriopinilla.
blogspot.com.es bloga; eta, orain,liburua”.

Said El Kadaoui psikologo, idazle eta kazetari kolaboratzaileak No liburua aurkeztu 
berri du gure udalerrian, migrazioei buruzko hausnarketa egiten duen eleberri bat. Ele-
berriak Maroko, Katalunia, Espainia eta Europako identitateak dituen literatura irakasle 
baten istorioa kontatzen du. Aurkezpen ekitaldia, Zurrumurruen aurkako Estrategiaren 
barruan kokatua eta Liburutegiak Topaleku ekimenarekin elkarlanean, Rubén A.Arriba-
sek zuzendu zuen, zeina editorea eta Bigarren Begiradak Getxon izan diren migrazioei 
buruzko liburuaren egileetako bat den.

Gustavo Iduriagak “Getxo, territorio Pinilla” 
aurkeztu du

“No” liburua argitaratu dute, hausnarketa bat 
migrazioei buruz



Bere helburua lortu du Bizkerre Fut-
bol Taldeak. Bakarrik puntu bat falta 
zuen matematikoki mailaz igotzeko eta 
elkarte horretako lehen taldeak ez du 
hutsik egin. Beraz, estatuko Bigarren 
Mailako talde berria da dagoeneko, 
2018-19 denboraldirako. Bolueko fut-
bol zelaia zoriontasunez blai zegoen 
iragan larunbatean; hura bai pozta-
suna, jokalariena, entrenatzaile eta tal-
de teknikoarena, zuzendaritzarena, bai 
eta zaleena ere, Derioren aurka joka- 
tzen ari ziren partidua amaitutakoan. 
6 eta 0, garaipen garbia getxotarrek 
erdietsitakoa. Egun historikoa, hortaz, 
Bizkerrek bizi zuena, denboraldi askoz 
bilatu izan duen helburua bete baitu. 
Azken urteotan exijentzia erabatekoa 
izan da, Euskal Ligako txapelduna bai-
ta mailaz igo ahal duen talde bakarra. 
Talde txuri-urdinak denboraldi aparta 
egin du, borobila: 25 garaipen –horie-
tatik azken 19ak jarraian, joan den aza-
roaren 1ean etxean Añorga B-ren aur-
ka 0-1 galdu zuenetik-, bi berdinketa 
eta beste horrenbeste galdutakoak, 99 
gol alde eta 19 kontra. Horrez gainera, 
geratzen den azken partidua irabaziz 
gero, Erandioko Betiko Neskak taldea-
ren aurka jokatu behar duena, 80 pun-
tura iritsiko lirateke, eta ondorioz, den-
boraldi bakar batean lortutako puntu 

Bizkerre Futbol Taldea Bigarren Mailakoa da dagoeneko

kopuruaren errekorra onduko lukete, 
Gasteizko Neskak taldeak egun duena, 
79 puntu.
Jokalariak pozez zoratzen daude. 
“Oso, oso, pozik gaude. Iaz igoera lor- 
tzeko zorian izan ginen. Azkenik, lan eta 
esfortzu handiari esker lortu dugu. Da-
torren urteari begira gogo handiarekin 
gaude. Helburua mailari eustea izango 

ANTES

Getxo Arrauneko nesken ontzia izan da Euskadiko txapeldunorde batelen maila abso-
lutuan; Legutioko urtegian jokatu zen estropada iragan igandean. Modu horretan, Ge-
txokoek aurtengo batel denboraldiari amaiera biribila eman diote, modalitate horretako 
Bizkaiko txapeldunak ere badirelako.
Euskadiko Txapelketa Pasai Donibane Koxtape taldearen ontziak irabazi zuen, 9’38” 
denbora eginez; getxotarrak horien atzetik sartu ziren, bigarren tokian, 8”-ra.

Getxo izango da lur gaineko Munduko Sokatira Txapelketaren egoitza nagusia 2020an. 
Kirol ikuskizun honetan, nazionalitate desberdinetako 1.000 kirolarik baino gehiagok 
hartuko dute parte. Hori dela eta, pasa den asteburuan erakundeetako eta federazioe-
tako ordezkariak bildu ziren elkarren artean munduko txapelketa antolatzeko asmoz. 
Lorea Bilbao Euskara eta Kulturako foru diputatuarekin batera, Imanol Landa Getxoko 
alkatea, Jon Redondo Eusko Jaurlaritzako kirol zuzendaria eta Álvaro González Ge-
txoko kirol zinegotzia izan ziren Sokatirako Nazioarteko Federazioaren ordezkariei  
ongi-etorria egiteko antolatu zuten ekitaldian.

Larunbatean, apirilak 28, 09:00etan, Punta Galea T.E.-k XXXIII. Randonnée Klasika Javier 
Otxoa lasterketa antolatu du. Zikloturisten martxa honen irteera eta helmuga Andra Ma-
riko kiroldegiaren aurrean kokatuko da; 101 kilometrokoa da eta Aretxabala, Sollube eta 
Andrakatik igaroko da. Inskripzioak: 25� federatuentzat (35�  federatuak ez direnentzat) 
eta www.puntagalea.com-en egin daitezke, hilaren 27an, ostirala, 17:00etatik 20:00eta-
ra, edo probaren egunean, 07:30etik aurrera, Andra Mariko kiroldegian.  

Xabier Pereda Elordui (Izan Kirol Taldea), kirol indibidualean; Maider Santxo Soto eta 
Kattalin Garcia Lopategi (Aixerrota Boleibola Taldea), bikoteka egiten den kirolean; Ge-
txo Igeriketa Bolueko 4x50 errelebo libreko nesken taldea, talde-kirolean; eta Asier 
Elorduy Pintado entrenatzailea (C.D. Izan). Horiexek dira Bizkaia Kirol Sariak 2018 jaso 
dituzten getxotarrak. Foru Aldundiak eman ditu sariak 2017an eskuratutako kirol-me-
rezimenduak aintzatesteko. Finalisten artean zeuden honako hauek ere: José Luis 
Ugarte Bela Eskola eta Peru eta Joana Abasolo Achotegui R.C.M. del Abrako estropa-
dalariak. 

Getxo Arraun Euskadiko txapeldunorde, bateletan

Bisita, Munduko Sokatira Mundialaren harira

XXXIII. Randonnée Klasika Javier Otxoa

XXXX. Bizkaia Kirol Sariak

da, maila handia bada ere. Taldeak eza-
gutzen ditugu eta horiei, guztiei, gauzak 
zail ipintzen ahaleginduko gara”, balo-
ratu du Jugaitx Beitia taldeko erdila -
riak. 
Borja Celaya taldeko entrenatzailea 
ere pozik dago, batez ere nesken-
gatik, horietako batzuk igoeraren 
atzetik ibili baitira, irrikaz, hainbat 

urtez. “Baina eginda dago, lortu dugu 
azkenean”, berretsi du Celayak. Bere 
iritzian, balantzea izugarria da. “Den-
boraldi oso oso serioa egin dugu. Nekez 
berdindu ahal izango ditugu zenbaki ho-
riek, zaila baita hainbat garaipen jarraian 
lortzea”. Misterrak jokalari eta talde 
teknikoaren lana goraipatu eta zuzen-
daritzaren babesa eskertu du. 



Udal talde politikoen iritzia 
ESKERRIK ASKO, ROMO

BIZIKLETA ETA OINEZKOENTZAKO KOSTALDEKO PASEALEKUA  
PORTU ZAHARRETIK ARRIGUNAGARA

GETXO KIROLAKEKO MONITOREEKIN GORABEHERAK

GETXOK ARRISKUAN JARRAITZEN DU… PLAN OROKOR BERRI BAT ORAIN!

ETXEBIZITZAREN ESKUBIDEAN 
AURRERA EGINEZ

HMJPean EGITEN  
DUGU EKARPENA

Eskerrik asko, Romo eta Getxo, Romo 
Kultur Etxeari bere lehen asteetan egin 
diozuen harrera zoragarriagatik; api -
rilaren 9an hasi zen, eta pixkanaka hasi 
da gainerako espazioak eta zerbitzuak 
abian jartzen. Benetan hunkigarriak 
izan diren erreakzio ugari jaso ditugu 
ekipamendu sozial eta kultural honi 
dagokionez; izan ere, gure herriko eta 
bereziki Romo auzoko erakunde zein 
pertsonei apurka-apurka jarduerak eta 
lokalak eskaintzen ari dizkie. Dago -
eneko erabiltzen ari diren zerbitzuak, 
erabiltzaileek oso ondo baloratu dituz -
tenak, honako hauek dira: Getxoko li -
burutegirik handiena instalazio eta tek-  
nologia modernoenekin; Gaztelekua; 
lehen mailako entsegu-gelak; Eus-
kaltegia; Kultur Etxeko tailerretarako 
gelak edo jarduera ugari gauzatzeko 

Zalantza barik, PSE-EE (PSOE) al-
derdia azkenaldian nabarmenki 
zentratu da etxebizitzak eskura- 
tzeko zailtasunean, bereziki Getxo 
udalerrian, 35 urtetik beherako 
herritarrek alde egiten baitute in -
guruko udalerrietara, exodo ma -
sibo batean. Gai horri heltzeko 
mugarri garrantzitsuenetako bat 
2015. urtean izan zen, Etxebizi- 
tzaren Euskal Legea onetsi zenean, 
zeinetan jasota geratu zen herri-
tar guztiek dutela etxebizitza bat 
izateko eskubidea. Xede horrekin, 
araudi bat egin dugu, hutsik dau -
den pisuak merkaturatzen direla 
bermatzeko hainbat neurri hartzen 
dituena barne, betiere etxebizitza 
horien jabeekin elkarlanean eta 
eurekin akordioan; hori guztia be -
hartsuei etxebizitza bat bermatzeko 
xedez.
Horren harira, Getxoko Udalak az -
terlan bat jarri du abian, zeinaren 
bidez jakin nahi duen udalerriko 
zenbat etxebizitza dauden erabili 
barik eta zeintzuk diren okupatuta 
ez egoteko arrazoiak; era berean, 
egoera horrek dakartzan desaban-
tailen gaineko informazio-kanpaina 
jarri du martxan. Lortzen diren 
emaitzekin aurrerapausoak egingo 
dira denontzat zuzena eta bidezkoa 
den konponbidea lortze aldera.

Getxon pasealeku bikain bat dauka-
gu kostaldean zehar, Arrigunagako 
hondartzatik Sopelako mugaraino 
doana, eta handik Uribe Kostan zehar 
jarraitzen duena. Pasealekua, ordea, 
aurkako noranzkoan eteten da, ez 
dagoelako konexiorik kostaldean ze-
har hondartza horren eta Portu Zaha-
rraren artean. Bada, hori da Alderdi 
Popularreko kideok osoko bilkuran 
proposatu duguna: bizikleta eta oi-
nezkoentzako pasabide bat egitea 
itsaslabarraren azpialdetik, Portu Za-
harra eta Arrigunaga lotzen dituena. 
Horrela, pasealeku bat egin ahalko da 
Getxoko itsasertz guztitik; ikuspegi 
zoragarria eskainiko luke, eta paisaia 
aldetik balio handia izango luke.

Getxo Kirolakeko azken zuzendaritza-  
batzordean bi gauza gertatu ziren. 
Alde batetik, kirol-ikastaroetako mo-
nitoreen  gaia jorratu zen, greban 
baitaude euren lan-baldintzengatik 
protestatzeko. Zenbait galdera egin 
ziren argitzeko ea Getxo Kirolakeko 
presidentea bitartekari gisa arituko 
den egoera konpontze aldera, eta be-
rak argi eta garbi utzi zuen ez daukala 
inolako erantzukizunik eta enpresako 
langileen arteko arazoa dela. Gau-
zak horrela, EAJ eta PSE alderdiek 
euren proposamenean ABSTENITU 

2009an oraindik ere indarrean da-
goen HAPOa iraungi egin zen, 
eta orain arte ezer gutxi egin du 
Udal-gobernuak berrikusketari eki -
teko. Aste bi eskas jakin izan ge-
nuen HAPOaren berrikusketaren 
idazketa esleitu dutela, lehen urra- 
tsa Getxok HAPO berria erdiesteko. 
Baina oraindik ere, hirigintza plan 
berria egin arte, orain arteko arris-
kuari aurre egin beharko diogu ge -
txoztarrok; izan ere, EAJ-k 2001ean 
idatzitako HAPOa gauzatzen jarrai 
dezake; espazio berdeak zementoz 

Hiri mugikortasun jasangarriaren 
planaren fase honetan, ekarpenak 
egin ditzakete taldeek. Etxeko lanak 
egin ditugu eta udalerrian mugikor -
tasunari dagokionez dauden arazoei 
heltzeko neurriak proposatu ditugu. 
Gobelaurren aparkaleku bat egitearen 
aldeko apustua egiten dugu, Romo eta 
Areetan aparkatzeko dauden arazoak 
konponduko bailituzke. Halaber, bizi -
kleta udalerri arteko garraiobide gisa 
sustatzea nahi dugu, baita emakume-
entzako “puntu beltzak” diren tokie -
tan segurtasuna indartzea ere. Hemen 
dituzue eskuragai: http://euskadi.
ciudadanos-cs.org/category/getxo/ . 
Herritarrak lehenbizi dira. 944660291

xedez Getxoko elkarte zein erakundeei 
lagatako aretoak. Horrela, pixkanaka- 
pixkanaka gaitzen joango dira gainera-
ko zerbitzuak eta espazioak, baita plaza 
ere, zeinetan egoteko tokiak, atseden-
lekuak eta zabuak egongo diren, hango 
obrak azken fasean baitaude. 
Eusko Alderdi Jeltzaleak Romoren 
alde egindako apustuaren erakusga- 
rri da RKEa, baita honako hauek ere: 
Romo oinezkoentzat egiteko proze-
suak, edukiontziak lurperatzea, ume 
zein gazteentzako egindako aisia- na-
hiz jolas-parkeak, aisiarako espazio-
etan gauzatutako hobekuntzak, eta 
Gobela ibaiko obrak. Planteamendu 
horiek presente egon dira gure hautes- 
kunde-programetan, Getxoko eta 
bereziki Romoko herritarrekiko gure 
konpromisoetan. Beste behin ere bete 

egin ditugu konpromiso horiek eta, 
oraingo honetan, Romo suspertze-
ko plana bete dugu; hala, Getxon 
dagokion mailara eta tokira era -
man dugu auzoa, Romo auzo ga- 
rrantzitsua delako ere bai, bertan bizi 
eta gozatzen baitugu.
Romon egindako jarduketen adieraz-
pen eta erreferente nagusia da RKEa; 
Getxoko arkitektoek diseinatu dute, 

ziren, ikastaroak irailera arte luzatzea-
ri buruzkoan, eta, ondorioz, ikastaroak 
etengo dira maiatzetik aurrera. Bestalde, 
presidenteari eskatu genion emandako 
epaiaren gaineko azalpenak emateko; 
duela zenbait hilabete salatu genuen epai 
hori, adierazi baitzuen Getxo Kirolak 
plangintza estrategikoaren arduraduna -
ren kontratua deuseza dela eta, horren-
bestez, ezeztatu beharra dagoela. Hori 
dela eta, galdetu genuen ea noiz emango 
zuten agindu judiziala, duela 2 hilabe -
te ezagutzen baitute epaia eta errekur- 
tsorik ez jartzea erabaki zutelako. Bada, 

betetzen, eta 8.000 etxebizitza inguru  
(gehienak libreak) eraikitzen. Momen -
tuz berrikuspenak 4 urteko aldia izan -
go du, 2 urtez luzatzeko aukeraz. Be-
raz, 2022 baino lehen ez dugu Getxon 
HAPO berria izango, eta bitarte horre -
tan 2007an Getxoko jendarteak gelditu 
zuen plana erabat burutzeko arriskua 
egongo da.  
Gure aldetik lanean jarraituko dugu 
�S�O�D�Q���E�H�U�U�L�D�Q���$�Q�G�U�D���0�D�U�L���G�H�V�N�O�D�V�L�À�N�D-
tu dadin eta ingurunearekiko jasanga -
rritasuna bermatu dadin. Era berean, 
herri-kontsulta galdatuko dugu herri -

bere harrokeria berriz ere geratu zen 
agerian esan zuenean legegintzaldi 
honen azken eguna ere erabiliko zue-
la horretarako. Hau da, eurentzat ez 
da nahikoa guk berriz salatu izana 
eta epaitegietan irabazi. Are gehiago, 
indarrean izan nahi dute ahal duten 
beste, arduratsuak izan ordez hon-
damendi hau ahalik arinen konpon-  
tzeko. Berriz ere argi geratu da zelan 
funtzionatzen duen EAJk: gardenta-
suna, kudeaketa ona eta erantzukizu-
na saltzen ditu baina guzti hori ezin 
liteke urrunago egon errealitatetik. 

5.500 m2 ditu eta belaunaldi desber-
dinetakoei eskainitako esparrua da, 
irisgarria, energetikoki eraginkor -
ra, balio anitzekoa eta berritzailea. 
RKEa, Romo Kultur Etxea, Romo 
eta Getxoko herritarren espazioa 
da jada, eta oso aurkikuntza bere-
zia izaten ari da eurentzat. Eskerrik 
asko, Romo, zuen gogoengatik eta 
babesagatik.

tarrak izan daitezen plan berria be-
rretsi edo errefusatuko dutenak.


